
				ఈ పుట అచ్చుదిద్దబడ్డది
16 ప్రబంధరత్నావళి



సీ. హేమవర్ణం బైన నిందీవరద్యుతి యైనను దనుకాంతిఁ బూనవలయు,

జరణంబులును హస్తసరసిజంబులు గోళ్ళుఁ గనుఁగొనలును నెఱ్ఱ గలుగవలయు,

సరసముల్ మృదువు లై చక్రాబ్జము ల్చిన్హ కము లైనవరపాదసరయుగములు,

సమము బింకము నైన చనుదోయి, నల్ల నై కడ లొక్కకొలఁ దైనకచభరంబు,

గీ. భోజనము నిద్రయును గొంచెమును మొగంబు

నుదరమును జాలఁ బలుచ నై మృదులతనువు

నధికశీలంబుఁ గలకన్య యర్హగాఁగఁ

జాటి చెప్పిరి పరిణయశాస్త్రవిదులు. (జ) 71





ఎఱ్ఱయ, కూచిరాజు [సకలపురాణసారము] (జ)



 

ఉ. నీరజనేత్ర, కృష్ణమృగనేత్ర, నవారుణనేత్ర, దృష్టివ[?]

న్నీరదగాత్రు, వేదగణనిర్మలసూత్రుఁ బురాణభారత

స్ఫారకథాచరిత్రు ఘనపాపనికుంజలతాలవిత్రు దు

ర్వారతపస్సమాధిజితశత్రుఁ బరాశరపుత్త్రుఁ గొల్చెదన్. (జ) 72





ఎఱ్ఱాప్రెగడ, పెదపాటి [కుమారనైషధము] (జ)





సీ. అడియాసలే కొల్పి యఱవీసమును నీక యాడుచుండును చేతి కందినట్ల,

మొనసి పద్దులఁ బ్రోఁకలను[?] వెంటఁబెట్టుక మమ్మరించును తనయెమ్మె లెల్లఁ,

గప్పువెట్టినపండ్లు గానరాఁ బల్కుచు నెఱవుసొమ్ములు చూపి ముఱియు నుఱక,

యెన్ని లే వకట తా నీడేర్చినవి యిండ్లు మాటికిఁ జెప్పుకో నేటి కనుచు,

తే. రాగిపైఁ బూఁతపూసినరవణములను
[1]నెఱయలచ్చరిపండ్లకఱ్ఱలును చమిరి

నట్టిప్రాఁతల చుట్టలు పెట్టి పెట్టి

తగిలి వల దన్న మానక దాఁచఁబెట్టుఁ

జెప్ప రోఁతలువో వీని సేఁతలెల్ల  (జ) 73


సీ. అలరెడుఱెప్ప లల్లార్చినయందాఁక ననిమిషకన్యఁ గా దనఁగ వశమె?

యమృతంబు చిలుక మాటాడినయందాఁకఁ గనకంపుఁ బ్రతిమ గా దనఁగ వశమె?



	↑ సరిగా లేదు.

